
ბრძანება №5

2003 წლის 24 იანვარი 
ქ. თბილისი 

საქართველოს ეროვნული სტანდარტის დამტკიცების შესახებ

„სტანდარტიზაციის შესახებ“ საქართველოს კანონის მე-11 მუხლის მე-7 პუნქტის შესაბამისად, ვბრძანებ:
1. დამტკიცდეს საქართველოს ეროვნული სტანდარტი სსტ 5.002 : 2003 „სერტიფიკაციის სახელმწიფო სისტემა. პროდუქციის სერტიფიკაციის ჩატარების წესი. ზოგადი მოთხოვნები”. 
2. ძალადაკარგულად ჩაითვალოს საქსტანდარტის 1998 წლის 31 დეკემბრის №218 ბრძანებით დამტკიცებული სსტ 5.002 – 98 „სერტიფიკაციის სახელმწიფო სისტემა. პროდუქციის სერტიფიკაციის ჩატარების წესი. ზოგადი მოთხოვნები“ საქართველოს სახელმწიფო სტანდარტი. 

3. ბრძანება ამოქმედდეს გამოქვეყნებისთანავე.

პროდუქციის სერტიფიკაციის ჩატარების წესი

შემოღებულია: 1.02.2003

1. გამოყენების სფერო
წინამდებარე სტანდარტი ადგენს ზოგად მოთხოვნებს პროდუქციის სერტიფიკაციის ჩატარების წესის მიმართ და გამოიყენება პროდუქციის სავალდებულო და ნებაყოფლობითი სერტიფიკაციის დროს.

წინამდებარე სტანდარტის საფუძველზე პროდუქციის წარმოების, გამოცდის, მიწოდებისა და ექსპლუატაციის თავისებურების გათვალისწინებით შემუშავდება ერთგვაროვანი პროდუქციის სერტიფიკაციის წესი. 

2. ნორმატიული მითითებები
წინამდებარე სტანდარტში გამოყენებულია მითითებანი შემდეგ სტანდარტებზე:

სსტ 1.11 
სტანდარტიზაციის სახელმწიფო სისტემა. შესაბამისობის ეროვნული ნიშანი. ფორმა ზომები და ტექნიკური მოთხოვნები;
სსტ 5.006 სერტიფიკაციის სახელმწიფო სისტემა. პროდუქციის იდენტიფიკაცია ზოგადი მოთხოვნები;
სსტ 5.007 სერტიფიკაციის სახელმწიფო სისტემა. ზოგადი მოთხოვნები შესაბამისობის შესახებ მომწოდებლის დეკლარაციისადმი.
3. ზოგადი დებულებები
3.1. სერტიფიკაციის მიზანია დაეხმაროს მომხმარებელს პროდუქციის არჩევაში, დაიცვას დამამზადებლის (გამყიდველის, შემსრულებლის) არაკეთილსინდისიერებისაგან და დაადასტუროს განცხადებული პროდუქციის ხარისხის მაჩვენებლები.

3.2. პროდუქციის სერტიფიკაციას ატარებენ ერთგვაროვანი პროდუქციის აკრედიტებული ორგანოები, ხოლო მათი არარსებობის შემთხვევაში – საქსტანდარტი.

3.3. საქართველოს სერტიფიკაციის სახელმწიფო სისტემაში (შემდგომ – სახელმწიფო სისტემა) ტარდება პროდუქციის სავალდებულო და ნებაყოფლობითი სერტიფიკაცია.

3.4. პროდუქციის სავალდებულო სერტიფიკაცია ტარდება საქართველოს კანონმდებლობით გათვალისწინებულ შემთხვევაში.

3.5. პროდუქციის ნებაყოფლობითი სერტიფიკაცია ტარდება პროდუქციის დამამზადებლის, მომხმარებლის ან მომწოდებლის (შემდგომ – განმცხადებელი) ინიციატივით.

3.6. ნებაყოფლობითი სერტიფიკაციის დროს განმცხადებელი, სერტიფიკაციის ორგანოსთან შეთანხმებით, ირჩევს ნორმატიულ დოკუმენტს და საზღვრავს სერტიფიკაციაზე განცხადებულ პროდუქციაზე შესამოწმებელ მაჩვენებელთა (მახასიათებელთა) ნომენკლატურას.

3.7. პროდუქციის სავალდებულო სერტიფიკაციის სქემებს ადგენს საქსტანდარტი, აღმასრულებელი ხელისუფლების უფლებამოსილი ორგანო ან სხვა სახელმწიფო ორგანო საერთაშორისო ორგანიზაციებისა და საზღვარგარეთის პრაქტიკის გათვალისწინებით.

3.8. სახელმწიფო სისტემაში გამოყენებულია ისო-ს მიერ კლასიფიცირებული სერტიფიკაციის სქემები (დანართი 1).

3.9. პროდუქციის სერტიფიკაციის სქემა შეირჩევა კონკრეტული პროდუქციის წარმოების, გამოცდის, მიწოდების გამოყენების თავისებურებათა და მტკიცებათა საჭირო დონის გათვალისწინებით. სერტიფიკაციის სქემა მითითებული უნდა იყოს ერთგვაროვანი პროდუქციის სერტიფიკაციის ჩატარების წესში.

3.10. პროდუქციის სავალდებულო სერტიფიკაციის სქემას ირჩევს ერთგვაროვანი პროდუქციის სერტიფიკაციის ორგანო.

3.11. ნებაყოფლობითი სერტიფიკაციის სქემას ირჩევს განმცხადებელი, სერტიფიკაციის ორგანოსთან შეთანხმებით.

3.12. პროდუქციის იმპორტისას, სერტიფიკატის ურთიერთაღიარების შეთანხმებაში მონაწილე ქვეყნის მიერ გაცემულ სერტიფიკატს აღიარებს საქართველოს სერტიფიკაციის ეროვნული ორგანო – საქსტანდარტი. 

3.13. სერტიფიკაციის ორგანოსთან უთანხმოების შემთხვევაში განმცხადებელს უფლება აქვს წარადგინოს საჩივარი საქსტანდარტთან არსებულ სააპელაციო საბჭოში.

3.14. პროდუქციის სერტიფიკაციასა და სერტიფიკატის აღიარებასთან დაკავშირებულ ყველა ხარჯს ანაზღაურებს განმცხადებელი.

4. სერტიფიკაციის ჩატარების წესი
4.1. ეროვნული და იმპორტული წარმოების პროდუქციის სერტიფიკაცია ტარდება ერთი და იმავე წესით.

4.2. პროდუქციის სერტიფიკაცია მოიცავს:

– სერტიფიკაციაზე განაცხადის და მასზე დართული მასალების წარდგენას სერტიფიკაციის ორგანოში;

– განაცხადის შევსების სისწორის და წარდგენილი დოკუმენტების სისრულის ანალიზს;

– განაცხადზე გადაწყვეტილების მიღებას, მათ შორის, სერტიფიკაციის სქემის და აკრედიტებული საგამოცდო ლაბორატორიის შერჩევას:

– პროდუქციაზე დოკუმენტაციის (ნორმატიული, საკონსტრუქტორო, ტექნოლოგიური და სხვა) ანალიზს;

– პროდუქციის იდენტიფიკაციას და პროდუქციის ნიმუშების აღებას;

– პროდუქციის ნიმუშების გამოცდას;

– წარმოების მდგომარეობის ანალიზის ან ხარისხის სისტემის სერტიფიკაციას (თუ ეს სერტიფიკაციის სქემით არის გათვალისწინებული);

– მიღებული შედეგების ანალიზს და სერტიფიკატის გაცემის შესაძლებლობაზე გადაწყვეტილების მიღებას;

– სერტიფიკატის რეგისტრაციას და გაცემას, აგრეთვე სერტიფიკაციის ორგანოსა და განმცხადებელს შორის სერტიფიკაციაზე შეთანხმების გაფორმებასა და გაცემას;

– საინსპექციო კონტროლს სერტიფიცირებულ პროდუქციაზე (სერტიფიკაციის სქემის შესაბამისად);

– მაკორექტირებელი ღონისძიებების ჩატარებას შესაბამისობის ნიშნის არასწორი გამოყენებისა და პროდუქციის და (ან) წარმოების პირობების დადგენილ მოთხოვნებთან შეუსაბამობისას;

– ინფორმაციას სერტიფიკაციის შედეგებზე;

– საჩივრის განხილვას.

პროდუქციის სერტიფიკაციის ყველა პროცედურა უნდა გაფორმდეს დოკუმენტალურად.

4.3. სერტიფიკაციაზე განაცხადის წარდგენა და განაცხადზე გადაწყვეტილების მიღება
4.3.1. პროდუქციის სერტიფიკაციის ჩასატარებლად განმცხადებელი განაცხადს წარადგენს პროდუქციის სერტიფიკაციის შესაბამის აკრედიტებულ ორგანოში.

განაცხადის სარეკომენდაციო ფორმა მოცემულია მე-2 დანართში.

განაცხადთან ერთად განმცხადებელი წარადგენს დოკუმენტებს, რომელთა შემადგენლობა და შინაარსი მითითებულია მე-2 დანართში და დაკონკრეტებულია ერთგვაროვანი პროდუქციის სერტიფიკაციის წესში.

4.3.2. მოცემულ პროდუქციაზე სერტიფიკაციის რამდენიმე ორგანოს არსებობის შემთხვევაში განმცხადებელს უფლება აქვს ნებისმიერ მათგანში წარადგინოს განცხადება.

4.3.3. განაცხადის წარდგენის მომენტისათვის შესაბამისი პროდუქციის სერტიფიკაციის ორგანოს არ არსებობის შემთხვევაში განაცხადი წარედგინება საქსტანდარტს ან მის ტერიტორიულ ორგანოს. 

4.3.4. სერტიფიკაციის ორგანო არა უმეტეს 3 დღის განმავლობაში აწარმოებს განაცხადის და განაცხადზე თანდართული დოკუმენტების ანალიზს და ღებულობს გადაწყვეტილებას.

ანალიზის დროს მოწმდება:

– განაცხადის შევსების სისწორე;

– წარდგენილი დოკუმენტების სისრულე და სისწორე.
4.3.5. თუ განაცხადი არასწორადაა შევსებული ან თანდართული დოკუმენტაცია არასრულია, განაცხადი უბრუნდება განმცხადებელს წერილობითი დასაბუთების თანხლებით.

4.3.6. გადაწყვეტილება უნდა შეიცავდეს პროდუქციის სერტიფიკაციის ყველა ძირითად პირობას, მათ შორის:

– სერტიფიკაციის სქემას;

– მითითებას პროდუქციის ნიმუშების აღებაზე;

– ნორმატიული დოკუმენტების ნუსხას, რომელთა მოთხოვნათა შესაბამისობაზე ტარდება სერტიფიკაცია;

– აკრედიტებულ საგამოცდო ლაბორატორიას;

– სერტიფიკაციის სამუშაოთა ანაზღაურების პირობებს.

გადაწყვეტილების სარეკომენდაციო ფორმა მოცემულია მე-3 დანართში.

4.4. ნიმუშის აღება გამოცდისათვის
4.4.1. სასერტიფიკაციო გამოცდა ტარდება ნიმუშზე, რომლის კონსტრუქცია, შემადგენლობა და დამზადების ტექნოლოგია უნდა იყოს იგივე, რაც იმ პროდუქციისა, რომელიც მიეწოდება მომხმარებელს (დამკვეთს).

4.4.2. ნიმუში აიღება პროდუქციაზე ნორმატიული დოკუმენტების შესაბამისად.

4.4.3. ნიმუშის აღებას, ნიშანდებას, დალუქვას და ნიმუშის აღების პროცედურის დოკუმენტირებას ახორციელებს ერთგვაროვანი პროდუქციის სერტიფიკაციის ორგანოს წარმომადგენელი. ნიმუშის აღება წარმოებს განმცხადებლის თანდასწრებით ნიმუშის აღების აქტის გაფორმებით (დანართი 4).

4.4.4. ნიმუშის აღებასთან ერთდროულად წარმოებს პროდუქციის პარტიის იდენტიფიკაცია სსტ 5.006-ის მიხედვით.

4.4.5. კვების, სოფლის მეურნეობისა და პარფიუმერულ-კოსმეტიკიურ პროდუქციაზე დამზადების თარიღის და ვარგისიანობის ვადის უქონლობის დროს (იმათ გარდა, რომლებზეც ნორმატიული დოკუმენტებით ასეთი ნიშანდება არ არის გათვალისწინებული) ნიმუშის აღება არ წარმოებს და პროდუქცია სასერტიფიკაციოდ არ მიიღება. ასეთ შემთხვევაში სერტიფიკაციის ორგანო წერილობით ატყობინებს განმცხადებელს სერტიფიკაციის სამუშაოთა შეწყვეტის შესახებ.

4.5. სასერტიფიკაციო გამოცდის ჩატარება
4.5.1. სასერტიფიკაციო გამოცდა ტარდება დადგენილი წესით აკრედიტებულ საგამოცდო ლაბორატორიაში. სასერტიფიკაციო გამოცდის დროს გამოიყენება პროდუქციის ნორმატიულ დოკუმენტებში მოყვანილი გამოცდის მეთოდები და (ან) დადგენილი წესით მიღებული გამოცდის მეთოდიკები.

თუ სასერტიფიკაციო გამოცდის ჩასატარებლად არ არსებობს აკრედიტებული საგამოცდო ლაბორატორია, მაშინ საქსტანდარტი განსაზღვრავს იმ ადგილს და პირობებს, სადაც შეიძლება გამოცდის ჩატარება და უზრუნველყოფილი იქნება მათი შედეგების ობიექტურობა.

4.5.2. გამოცდის შედეგის მიუხედავად, გამოცდის ოქმი უნდა გაეგზავნოს სერტიფიკაციის ორგანოს და განმცხადებელს.

4.5.3. გამოცდის უარყოფითი შედეგის დროს სერტიფიკაციის სამუშაოები უნდა შეწყდეს. განმცხადებელს ეგზავნება დასაბუთებული გადაწყვეტილება პროდუქციის სერტიფიკაციის სამუშაოთა შეწყვეტის შესახებ. გამოცდის უარყოფითი შედეგის შესახებ ინფორმაცია ოპერატიულად ეგზავნება საქსტანდარტს ან მის ტერიტორიულ ორგანოებს. სამუშაოთა განახლებას საზღვრავს სერტიფიკაციის ორგანო ინდივიდიალურად ყველა კონკრეტულ შემთხვევაში.

4.5.4. საკონტროლო ნიმუშის შერჩევა, აღება და დალუქვა ხდება სერტიფიკაციის ორგანოს მიერ და საჭიროების შემთხვევაში შესანახად გადაეცემა განმცხადებელს ნიმუშის აღების აქტის ერთ ეგზემპლიართან ერთად. აქტის მეორე ეგზემპლიარი ინახება სერტიფიკაციის ორგანოში. საკონტროლო ეგზემპლიარების შენახვის ვადას ადგენს სერტიფიკაციის ორგანო ნიმუშის აღების აქტში პროდუქციის ვარგისიანობის, შენახვის ვადის გათვალისწინებით.

4.6. წარმოების მდგომარეობის ანალიზი
4.6.1. წარმოების მდგომარეობის ანალიზს ატარებს პროდუქციის სერტიფიკაციის ჩამტარებელი ორგანო.

წარმოების მდგომარეობის ანალიზის დროს მოწმდება საწარმოო სისტემის შემდეგი ელემენტები:

– წარმოებაში ნედლეულის, მასალებისა და მაკომპლექტებელ ნაკეთობათა საწყისი კონტროლი;

– პროდუქციის იდენტიფიკაცია;

– პროცესის მართვა;

– კონტროლი და გამოცდის ჩატარება;

– საკონტროლო, გამზომი და საგამოცდო დანადგარების მდგომარეობა;

– მაკორექტირებელი და გამაფრთხილებელი მოქმედებები;

– დატვირთვა-გადმოტვირთვის სამუშაოები, შენახვა, ნიშანდება, კონსერვაცია, მიწოდება;

– ხარისხის შესახებ მონაცემების რეგისტრაცია და მართვა.

წარმოების მდგომარეობის ანალიზის შედეგებზე უნდა შედგეს აქტი, რომლის დასკვნები გაითვალისწინება სერტიფიკაციის გაცემის დროს.

წარმოების მდგომარეობის ანალიზის შედეგების მიხედვით სერტიფიკაციის ორგანოს შეუძლია შეაჩეროს ან შეწყვიტოს პროდუქციის სერტიფიკაციის სამუშაოები.

გადაწყვეტილება სერტიფიკაციის სამუშაოთა შეჩერების შესახებ მიიღება იმ შემთხვევაში, თუ სერტიფიკაციის ორგანოსთან შეთანხმებული მაკორექტირებელი ღონისძიებებით განმცხადებელს შეუძლია აღმოფხვრას გამოვლენილი შეუსაბამობები.

გადაწყვეტილება სერტიფიკაციის სამუშაოთა შეჩერების ან შეწყვეტის შესახებ განმცხადებელს უნდა გაეგზავნოს წერილობით.

მაკორექტირებელ ღონისძიებათა შესრულების შემდეგ განმცხადებელი სერტიფიკაციის ორგანოში წარადგენს ცნობას აღნიშნულ შეუსაბამობათა აღმოფხვრის შესახებ, რომლის საფუძველზე სერტიფიკაციის ორგანო ატარებს განმეორებით შემოწმებას.

4.7. ხარისხის სისტემის სერტიფიკაცია
4.7.1. ხარისხის სისტემის სერტიფიკაცია ტარდება ნორმატიული დოკუმენტის შესაბამისად.

4.7.2. წარმოების მდგომარეობის ანალიზის ტიპური პროგრამა დადგენილ უნდა იქნეს ერთგვაროვანი პროდუქციის სერტიფიკაციის წესში.

4.7.3. ხარისხის სისტემის სერტიფიკაცია ტარდება ხარისხის სისტემის სერტიფიკაციაზე აკრედიტებული ორგანოს მიერ, ხოლო ასეთის არარსებობის შემთხვევაში საქტანდარტის მიერ.

4.8. შესაბამისობის სერტიფიკატის გაცემა
4.8.1. შესაბამისობის სერტიფიკატი გაიცემა სერიულად წარმოებულ პროდუქციაზე, პროდუქციის პარტიაზე ან ყოველ ნაკეთობაზე სერტიფიკაციის შერჩეული სქემის მიხედვით. შესაბამისობის სერტიფიკატში მითითებულ უნდა იქნეს დოკუმენტები, რომლის საფუძველზეც ის გაიცა.

4.8.2. მიღებული სქემის შესაბამისად, სერტიფიკაციის ჩატარებული პროცედურების შედეგების მიხედვით სერტიფიკაციის ორგანო ღებულობს გადაწყვეტილებას შესაბამისობის სერტიფიკატის გაცემის (არგაცემის) შესახებ. გადაწყვეტილების მიღების საფუძველი შეიძლება იყოს:

– გამოცდის ოქმი;

– წარმოების მდგომარეობის ანალიზის შედეგის დოკუმენტი;

– სერტიფიკატი ხარისხის სისტემაზე;

– სხვა დოკუმენტები (ინფორმაცია სახელმწიფო მაკონტროლებელი ორგანოების სასერტიფიკაციო პროდუქციის ხარისხისა და უსაფრთხოების შესახებ და სხვა).

4.8.3. შესაბამისობის სერტიფიკატი (დანართი 5) გაიცემა პროდუქციაზე, რომელიც შეესაბამება ნორმატიული დოკუმენტების მოთხოვნებს.

შესაბამისობის სერტიფიკატის მეორე მხარე შეიძლება გამოყენებულ იქნეს იმ კონკრეტული პროდუქციის ნუსხისათვის, რომელზეც ვრცელდება მისი მოქმედება.

4.8.4. შესაბამისობის სერტიფიკატი უნდა გაფორმდეს სპეციალურ ბლანკზე დაბეჭდილი მანქანური წესით, რომელსაც ხელს აწერს სერტიფიკაციის ორგანოს ხელმძღვანელი და ექსპერტი. ხელმოწერები დასტურდება ორგანოს ბეჭდით. შესაბამისობის სერტიფიკატის ასლი ინახება ორგანოში.

4.8.5. შესაბამისობის სერტიფიკატის გაფორმებასა და რეგისტრაციასთან ერთად უნდა გაფორმდეს შეთანხმება პროდუქციის სერტიფიკაციის ჩამტარებელ ორგანოსა და განმცხადებელს შორის (დანართი 6).

4.8.6. შესაბამისობის სერტიფიკატის მოქმედების ვადას პროდუქციის პარტიაზე ადგენს ერთგვაროვანი პროდუქციის სერტიფიკაციის ორგანო, მაგრამ არა უმეტეს პროდუქციის ვარგისიანობის ან შენახვის ვადისა.

4.8.7. სერიული წარმოების პროდუქციაზე შესაბამისობის სერტიფიკატის მოქმედების ვადას ადგენს სერტიფიკაციის ორგანო, რომელიც ატარებს პროდუქციის სერტიფიკაციას, მაგრამ არა უმეტეს სამი წლის ვადისა.

იმ შემთხვევაში, თუ შესაბამისობის სერტიფიკატში მითითებულია სერტიფიკატი, გაცემული რომელიმე ცალკეულ მაჩვენებელზე, ან სერტიფიკატი ხარისხის სისტემაზე, შესაბამისობის სერტიფიკატის მოქმედების ვადა უნდა განისაზღვროს აღნიშნული სერტიფიკატების მოქმედების ვადის გათვალსიწინებით. 

4.8.8. პროდუქციის კონსტრუქციაში (შემადგენლობაში) ან მისი წარმოების ტექნოლოგიაში ცვლილებების შეტანის შემთხვევაში, რომელთაც შეუძლიათ გავლენა იქონიონ პროდუქციის შესაბამისობაზე ნორმატიული დოკუმენტებით დადგენილ უსაფრთხოებისა და ხარისხის მოთხოვნებთან, განმცხადებელი წინასწარ ატყობინებს ამის შესახებ შესაბამისობის სერტიფიკატის გამცემ ორგანოს, რომელიც ღებულობს გადაწყვეტილებას ამ პროდუქციის ახალი გამოცდის ან წარმოების მდგომარეობის შეფასებაზე.

4.8.9. შესაბამისობის სერტიფიკატები, გაცემული სერტიფიკაციის ორგანოების მიერ, ექვემდებარება რეგისტრაციას სერტიფიკაციის სახელმწიფო სისტემის სახელმწიფო რეესტრში.

4.9. შესაბამისობის ნიშნის გამოყენება
4.9.1. სერიული წარმოების პროდუქციაზე, რომელზეც გაიცემა სერტიფიკატი სერტიფიკაციის ორგანოსა და დამამზადებელს შორის სერტიფიცირებაზე შეთანხმების საფუძველზე, გამოიყენება საქართველოს სერტიფიკაციის სახელმწიფო სისტემის შესაბამისობის ნიშანი. ამასთან, შესაბამისობის ნიშანი უნდა დაისვას ნაკეთობაზე და (ან) ეტიკეტზე (იარლიყზე), ტარაზე, უმცირეს სამომხმარებლო შეფუთვაზე, თანმხლებ ტექნიკურ დოკუმენტაციაზე.

4.9.2. შესაბამისობის ნიშნის დასმის ადგილს პროდუქციაზე, შეფუთვასა და დოკუმენტაციაზე ადგენს საწარმო, რომელმაც მიიღო გამოყენების უფლება. პროდუქციაზე შესაბამისობის ნიშნის აღნიშვნის ადგილი და საშუალება გათვალისწინებულ უნდა იქნეს შეთანხმებაში სერტიფიკაციაზე. 

4.9.3. პროდუქციაზე შესაბამისობის ნიშნის აღნიშვნას ახორციელებს განმცხადებელი. შესაბამისობის ნიშნის გამოსახულება შეიძლება შესრულებულ იქნეს ნებისმიერი ტექნიკური ხერხით, რომელიც უზრუნველყოფს ნიშნის მდგრად, მკვეთრ და გარკვეულ გამოსახულებას პროდუქციის გამოყენების მთელ პერიოდში.

4.9.4. შესაბამისობის ნიშანის გამოყენებად აგრეთვე ითვლება მისი გამოყენება რეკლამაში, ბეჭდვით გამოცემებში, ოფიციალურ ბლანკებზე, აბრებზე, ექსპონატების დემონსტრირებისას გამოფენებსა და ბაზრობებზე.

4.10. საინსპექციო კონტროლი პროდუქციის სერტიფიცირებული მახასიათებლის სტაბილურობაზე
4.10.1. საინსპექციო კონტროლს ახორციელებს სერტიფიკატის გამცემი ორგანო. 

4.10.2. საინსპექციო კონტროლი სრულდება სერტიფიკატისა და სერტიფიკაციაზე შეთანხმების მოქმედების პერიოდში, არანაკლებ წელიწადში ერთხელ სერტიფიკაციის ორგანოს მიერ შემუშავებული პროგრამით.

4.10.3. საინსპექციო კონტროლის პერიოდულობა და პროცედურა განისაზღვრება პროდუქციის პოტენციური საშიშროების დონით, წარმოების სტაბილურობით, ხარისხის სისტემების ქმედითობით და სხვა.

4.10.4. არაგეგმური საინსპექციო კონტროლი ტარდება იმ შემთხვევაში თუ მიღებულია პრეტენზია პროდუქციის ხარისხის შესახებ მომხმარებლისაგან, სავაჭრო და საზოგადოებრივი ორგანიზაციებისაგან ან სახელმწიფო მაკონტროლებელი ორგანოებისაგან. 

4.10.5. საინსპექციო კონტროლი ზოგადად მოიცავს:

– კომისიის შექმნას (აუცილებლობისას);

– სერტიფიცირებულ პროდუქციაზე პერიოდული გამოცდების ოქმების ანალიზს ან გამოცდის პროგრამის შემუშავებას;

– ნიმუშების აღებას და მის გამოცდას;

– განმცხადებლის მიერ წარმოდგენილი ინფორმაციის ანალიზს სერტიფიცირებული პროდუქციის ხარისხისა და უსაფრთხოების შემოწმების შესახებ;

– წარმოების მდგომარეობაზე კონტროლს;

– შესრულებულ სამუშაოთა შედეგების ანალიზს;

– აქტის გაფორმებას საინსპექციო კონტროლის შედეგების მიხედვით;

– გადაწყვეტილების მიღებას.

4.10.6. დასაშვებია საინსპექციო კონტროლით გათვალისწინებული გამოცდების შეთავსება პერიოდულ გამოცდებთან.

4.10.7. წარმოების მდგომარეობაზე კონტროლის დროს მოწმდება: 

– ნედლეულის, მასალების, მაკომპლექტებელი ნაკეთობების შემავალი კონტროლის ორგანიზაცია;

– ტექნოლოგიური დოკუმენტაციის და ტექნოლოგიური აღჭურვილობის მდგომარეობა;

– ტექნოლოგიური დისციპლინის მდგომარეობა;

– წარმოების მეტროლოგიური უზრუნველყოფის მდგომარეობა;

– ტექნოლოგიური კონტროლის და გამოცდის სისტემების მდგომარეობა;

– საკონსტრუქტორო დოკუმენტაციის მდგომარეობა;

– შესაბამისობის ნიშნით ნიშანდება;

– ინფორმაცია პროდუქციის ხარისხის შესახებ.

4.10.8. სერტიფიცირებულ ხარისხის სისტემაზე საინსპექციო კონტროლს ახორციელებს ორგანო, რომელმაც ჩაატარა ხარისხის სისტემის სერტიფიკაცია მის მიერ შემუშვებული პროგრამით.

4.10.9. საინსპექციო კონტროლის შედეგები შემოწმების დამთავრებისთანავე უნდა გაფორმდეს აქტით. აქტში უნდა აისახოს ნიმუშების გამოცდის, წარმოების მდგომარების შემოწმების, საინსპექციო კონტროლის პროგრამის მიხედვით სხვა შემოწმებების შედეგები და გაკეთდეს დასკვნა გაცემული სერტიფიკატის მოქმედების შენარჩუნების (გაუქმების, შეჩერების) და საინსპექციო კონტროლის ჩატარების პერიოდულობის შენარჩუნების ან კორექტირების შესახებ.

აქტი ინახება სერტიფიკაციის ორგანოში, ხოლო მისი ასლები იგზავნება დამამზადებელთან (გამყიდველთან) და ორგანიზაციაში, რომელმაც მიიღო მონაწილეობა საინსპექციო კონტროლის ჩატარებაში, ხოლო არაგეგმურად ჩატარებული საინსპექციო კონტროლის დროს იმ ორგანოებში, რომლებმაც განახორციელეს პროდუქციის ხარისხზე საზოგადოებრივი და სახელმწიფო კონტროლი.

4.11. სერტიფიკატის და სერტიფიკაციაზე შეთანხმების მოქმედების შეჩერება ან შეწყვეტა
4.11.1. სერტიფიკატის და სერტიფიკაციაზე შეთანხმების მოქმედების შეჩერება ან შეწყვეტა წარმოებს საინსპექციო კონტროლის უარყოფითი შედეგების და (ან) საინსპექციო კონტროლის ჩატარებისათვის სხვა ხელშემშლელი პირობების არსებობის შემთხვევაში ან განმცხადებლის მოთხოვნით.

4.11.2. საინსპექციო კონტროლის შედეგების მიხედვით სერტიფიკატის გამცემ ორგანოს შეუძლია შეაჩეროს ან შეწყვიტოს სერტიფიკატის მოქმედება და, შესაბამისად, გააუქმოს შეთანხმება სერტიფიკაციაზე, თუ გამოვლენილი იქნება პროდუქციის შეუსაბამობა ნორმატიული დოკუმენტების მოთხოვნებთან დამამზადებლის მიერ პროდუქციის ხარისხის და უსაფრთხოების შემოწმების შესახებ სახელმწიფო და საზოგადოებრივი ორგანოების მიერ ჩატარებული შემოწმების უარყოფითი შედეგების ინფორმაციის დაფარვის დროს, აგრეთვე:

– პროდუქციაზე ნორმატიული დოკუმენტის ან გამოცდის მეთოდის (მეთოდების) შეცვლისას;

– პროდუქციის კონსტრუქციის (შემადგენლობის), კომპლექტურობის შეცვლისას;

– წარმოების ორგანიზაციის ან ტექნოლოგიის შეცვლისას,

თუ ჩამოთვლილ ცვლილებებს შეუძლიათ გამოიწვიონ სერტიფიკაციის დროს კონტროლირებად მოთხოვნებთან შეუსაბამობა. 

საინსპექციო კონტროლზე გაწეული დანახარჯების ანაზღაურებაზე დამამზადებლის მიერ უარის თქმა აგრეთვე წარმოადგენს სერტიფიკატის მოქმედების ვადის შეჩერების საფუძველს.

4.11.3. გადაწყვეტილება სერტიფიკატის და სერტიფიკაციაზე შეთანხმების მოქმედების შეჩერების შესახებ მიიღება იმ შემთხვევაში, თუ სერტიფიკატის გამცემ ორგანოსთან შეთანხმებული მაკორექტირებელი ღონისძიებებით დამამზადებელს შეუძლია აღმოფხვრას შეუსაბამისობის გამომწვევი მიზეზები და დაასაბუთოს აკრედიტებულ საგამოცდო ლაბორატორიებში განმეორებითი გამოცდების ჩატარების გარეშე პროდუქციის შესაბამისობა ნორმატიულ დოკუმენტებთან.

4.11.4. გადაწყვეტილება სერტიფიკატის ან სერტიფიკაციაზე შეთანხმების მოქმედების შეწყვეტის შესახებ მიიღება პროდუქციის გამოყენების (ექსპლოატაციის) საშიშროების და (ან) სერტიფიცირებული პროდუქციის იმ ნორმატიული დოკუმენტების მოთხოვნებთან შეუსაბამობის შემთხვევაში, რომლებზეც ეს პროდუქცია იყო სერტიფიცირებული, აგრეთვე დამამზადებლის მიერ მაკორექტირებელი ღონისძიებების დადგენილ ვადებში შეუსრულებლობისას.

4.11.5. სერტიფიკატის მოქმედების შეჩერების ან შეწყვეტის შესახებ დასაბუთებულ გადაწყვეტილებას მისი გამცემი ორგანო წერილობით უგზავნის განმცხადებელს, საქსტანდარტს და სხვა დაინტერესებულ ორგანიზაციებსა და პირებს.

სერტიფიკატის მოქმედების შეწყვეტის შემთხვევაში სერტიფიკატი ექვემდებარება სერტიფიკაციის სახელმწიფო სისტემის რეესტრიდან დაუყონებლივ ამოღებას.

4.12. ღონისძიებები პროდუქციის დადგენილ მოთხოვნებთან შეუსაბამობის და შესაბამისობის ნიშნის არასწორი გამოყენების დროს.

4.12.1. სერტიფიკატის მოქმედების შეჩერების დროს:

ა) სერტიფიკატის გამცემი სერტიფიკაციის ორგანო:

– აჩერებს სერტიფიკატის მოქმედებას და დროებით კრძალავს შესაბამისობის ნიშნის გამოყენებას;

– აწვდის ინფორმაციას მოცემული პროდუქციის სერტიფიკაციაში დაინტერესებულ მონაწილეებს;

– ადგენს მაკორექტირებელ ღონისძიებათა შესრულების ვადას;

– კონტროლს უწევს დამამზადებლის (გამყიდველის) მიერ მაკორექტირებელი ღონისძიებების შესრულებას;

ბ) დამამზადებელი (გამყიდველი):

– ადგენს გამოვლენილ შეუსაბამობებს (დამზადებული პროდუქციის რაოდენობა, მოდელი, შეუსაბამო პარტიის ნომერი და მოცულობა);

– შეიმუშავებს ღონისძიებებს გამოვლენილ შეუსაბამობათა აღმოსაფხვრელად და ათანხმებს მათ სერტიფიკაციის ორგანოსთან;

– უზრუნველყოფს მაკორექტირებელ ღონისძიებათა შესრულებას პროდუქციის წარმოებისას შეუსაბამობათა აღმოსაფხვრელად;

– ატყობინებს მომხმარებელს, საზოგადოებას და დაინტერესებულ ორგანოზაციებს პროდუქციის გამოყენების (ექსპლუატაციის) საშიშროებაზე და გამოვლენილი შეუსაბამობის აღმოფხვრის ან პროდუქციის შეცვლის წესის შესახებ;

– აღმოფხვრის პროდუქციის შეუსაბამობის მიზეზებს ექსპლუატაციის პროცესში ან უზრუნველყოფს მის დაბრუნებას საწარმოში;

– წერილობით ატყობინებს სერტიფიკაციის ორგანოს მაკორექტირებელ ღონისძიებათა შესრულების შესახებ.

4.12.2. განმცხადებლის მიერ ღონისძიებათა დამაკმაყოფილებელი შედეგების მიღების შემდეგ, სერტიფიკატის გამცემი სერტიფიკაციის ორგანო წერილობით ატყობინებს:

– მოცემული პროდუქციის სერტიფიკაციის დაინტერესებულ მონაწილეებს სერტიფიკატის განახლების შესახებ;

– დამამზადებელს (გამყიდველს) სერტიფიკატის განახლების და ნიშანდების შეცვლის აუცილებლობის შესახებ, რათა შესაძლებელი იქნეს პროდუქციის გამორჩევა მაკორექტირებელ ღონისძიებათა ჩატარებამდე და ჩატარების შემდეგ და აკონტროლებს ამ პროცედურას.

4.13. ინფორმაცია სერტიფიკაციის შედეგების შესახებ
პროდუქციის სერტიფიკაციის შედეგების დამადატურებელი დოკუმენტები და მასალები ინახება სერტიფიკატის გამცემ სერტიფიკაციის ორგანოში.

ერთგვაროვანი პროდუქციის სერტიფიკაციის ორგანოები აწარმოებენ მათ მიერ გაცემული სერტიფიკატების აღრიცხვას, აგზავნიან სერტიფიკატის ასლს და ინფორმაციას საქსტანდარტში, აუცილებლობისას სერტიფიკაციის შედეგების დამადასტურებელი დოკუმენტების მასალებს.

5. პროდუქციაზე საზღვარგარეთის ქვეყნების სერტიფიკატების აღიარება 

5.1. პროდუქციაზე საზღვარგარეთის ქვეყნების სერტიფიკატის აღიარება მოიცავს შემდეგ სამუშაოებს:

– საზღვარგარეთის ქვეყნის სერტიფიკატის აღიარებაზე განაცხადის და მასთან დართული მასალების წარდგენას.

– მიღებული მასალების ანალიზს და პროდუქციის იდენტიფიკაციას;

– გადაწყვეტილების მიღებას საზღვარგარეთის ქვეყნების სერტიფიკატის აღიარების შესაძლებლობის, დასაბუთებული უარის თქმის და (ან) სერტიფიკაციის შეთავაზებული პროცედურის შესახებ;

– საზღვარგარეთის ქვეყნების სერტიფიკატის გადაფორმებას საქართველოს სერტიფიკაციის სახელმწიფო სისტემის სერტიფიკატზე და მის რეგისტრაციას.
5.2. იმ სერტიფიკატის აღიარებისათვის, რომელიც გაცემულია სერტიფიკაციის იმ სისტემათა ფარგლებში, რომელთანაც საქართველო არის მიერთებული ან დადებული აქვს შეთანხმება სერტიფიკატების ურთიერთაღიარებაზე, განმცხადებელი საქსტანდარტში აგზავნის განაცხადს სერტიფიკატის აღიარებაზე (დანართი 7) და სერტიფიკატის გამცემი ორგანოს ან დამამზადებლის მიერ დამოწმებულ სერტიფიკატის ასლს. საჭიროების შემთხვევაში წარმოდგენილი უნდა იქნეს ნორმატიული დოკუმენტი, რომლის შესაბამისობაზე იქნა ჩატარებული სერტიფიკაცია, აგრეთვე, სასერტიფიკაციო გამოცდის ოქმი.
5.3. საქსტანდარტის მიერ მიღებული დოკუმენტების განხილვა პუნქტი 5.2-ის შესაბამისად და პროდუქციის იდენტიფიკაცია პუნქტი 4.4.4-ის შესაბამისად უნდა ჩატარდეს სამი დღის ვადაში. დოკუმენტების განხილვის შედეგების მიხედვით მიიღება გადაწყვეტილება, რომელიც უნდა ეცნობოს გამცხადებელს (უარყოფითი გადაწყვეტილების მიღების შემთხვევაში კი უნდა ეცნობოს მიღებული გადაწყვეტილების დასაბუთება ან სერტიფიკაციის შეთავაზებული პროცედურა).

5.4. სერტიფიკატები გაცემული მესამე ქვეყანაში წარმოებულ პროდუქციაზე იმ ქვეყნების სერტიფიკაციის სისტემებში, რომლებთანაც დადებულია შეთანხმება სერტიფიკატების ურთიერთაღიარებაზე, აღიარებას არ ექვემდებარება.

6. სერტიფიკატის ასლი 

სერტიფიკატების ასლები მოწმდება:

– სერტიფიკატის ორგანოს ან;

– ნოტარიუსის მიერ.

7. საჩივრის განხილვა 

7.1. სერტიფიკაციის პროცესში სადავო საკითხების განხილვა წარმოებს სახელმწიფო სისტემის სააპელაციო საბჭოს მიერ. საჩივრის განხილვის ვადაა 15 დღე საჩივრის მიღების დღიდან.

დანართი 1

(სავალდებულო)

სერტიფიკაციის სქემები
1. სერტიფიკაციის შესაძლო სქემები
	სქემის №
	გამოცდები და შესაბა-მისობის დასაბუთების სხვა საშუალებები
	წარმოების (ხარისხის სისტემის) შემოწმება
	სერტიფიცირებული პროდუქციის (ხარისხის სისტემის) შემდგომი კონტროლი

	1
	2
	3
	4

	2
	ტიპის გამოცდა
	–
	ვაჭრობაში აღებული ნიმუშების გამოცდა

	2ა
	ტიპის გამოცდა
	წარმოების მდგომარეობის ანალიზი
	ვაჭრობაში აღებული ნიმუშების გამოცდა. წარმოების მდგომარეობის ანალიზი

	3
	ტიპის გამოცდა
	–
	დამამზადებელთან აღებული ნიმუშების გამოცდა

	3ა
	ტიპის გამოცდა
	წარმოების მდგომარეობის ანალიზი
	დამამზადებელთან აღებული ნიმუშების გამოცდა. წარმოების მდგომარეობის ანალიზი

	5
	ტიპის გამოცდა
	წარმოების სერტიფიკაცია 

ან ხარისხის სისტემის სერტიფიკაცია
	სერტიფიცირებული ხარისხის სისტემის (წარმოების) კონტროლი. გამყიდველთან და (ან) დამამზადებელთან *) აღებული ნიმუშების გამოცდა

	6
	შესაბამისობის შესახებ დოკუმენტების განხილვა 
	სერტიფიცირებული ხარისხის სისტემა
	სერტიფიცირებული ხარისხის სისტემის სტაბილურობის კონტროლი

	7
	პარტიის გამოცდა
	–
	–

	8
	თითოეული ნიმუშის გამოცდა 
	–
	–

	*) გამოცდის აუცილებლობას და მოცულობას, ნიმუშების აღების ადგილს განსაზღვრავს სერტიფიკაციის ორგანო სერტიფიცირებული ხარისხის სისტემის (წარმოების) საინსპექციო კონტროლის შედეგების მიხედვით.


შენიშვნა: – სერტიფიკაციის სქემების გამოყენება
სქემა 2 – კონტრაქტით მცირე პარტიებად მოწოდებული იმპორტული პროდუქციისათვის, სამომხმარებლო მოთხოვნების ერთი წლის განმავლობაში პერიოდულად შესწავლისათვის, ვაჭრობაში აღებულ ნიმუშებზე საინსპექციო კონტროლის შესრულებით.

სქემა 3 – სერიული წარმოების პროდუქციისათვის, რომლის სტაბილურობა მისი წარმოების დროს ეჭვს არ იწვევს.

სქემა 5 – სერიული წარმოების პროდუქციიისათვის, რომელსაც გააჩნია სერტიფიცირებული ხარისხის სისტემა;

სქემა 6 – სერიული წარმოების პროდუქციიისათვის, რომელსაც გააჩნია სერტიფიცირებული ხარისხის სისტემა;

სქემა 7 – პროდუქციის პარტიისათვის;

სქემა 8 – პროდუქციისათვის, რომელიც დიდ საფრთხეს წარმოადგენს ადამიანის სიცოცხლისათვის ან ისეთი პროდუქციისათვის, რომელთა მწყობორიდან გამოსვლამ შეიძლება გამოიწვიოს კატასტროფა;

სქემა 2ა და 3ა რეკომენდებულია გამოყენებულ იქნეს, შესაბამისად, მე-2 და მე-3 სქემების ნაცვლად, თუ სერტიფიკაციის ორგანოს არ გააჩნია ინფორმაცია იმის შესახებ, რომ საწარმოს შესწევს უნარი უზრუნველყოს გამოცდებით დადასტურებული მახსიათებლების სტაბილურობა.

დანართი 2

 (სარეკომენდაციო)

განაცხადის ფორმა
პროდუქციის სერტიფიკაციის ჩატარებაზე
გ ა ნ ა ც ხ ა დ ი
პროდუქციის სერტიფიკაციის ჩატარება
განმცხადებელი –––––––––––––––––––––––––––––––––––––––––––––––––––––––––––––––––––––––––





დამამზადებელი საწარმოს ან მიმწოდებლის
––––––––––––––––––––––––––––––––––––––––––––––––––––––––––––––––––––––––––––––––––––––––
დასახელება და მისამართი
–––––––––––––––––––––––––––––––––––––––––––––––––––––––––––––––––––––––– სახით აცხადებს, ხელმძღვანელის გვარი, სახელი
რომ –––––––––––––––––––––––––––––––––––––––––––––––––––––––––––––––––––––––––––––––––––
პროდუქციის სახეობის დასახელება, პკ, სესსნ კოდი;

––––––––––––––––––––––––––––––––––––––––––––––––––––––––––––––––––––––––––––––––––––––– 
გამოიშვება სერიულად, პარტიად, ერთჯერადი ნაწარმი, სასაქონლო-სატრანსპორტო დოკუმენტი
––––––––––––––––––––––––––––––––––––––––––––––––––––––––––––––––––––––––––––––––––––––– 
და პარტიის მოცულობა
გამოშვებული *) ––––––––––––––––––––––––––––––––––––––––––––––––––––––––––––– შეესაბამება
დამამზადებლის და პროდუქციაზე ნორმატიული
––––––––––––––––––––––––––––––––––––––––––––––––––––––––––––––––––––––––––– მოთხოვნებს
დოკუმენტაციის დასახელება (გოსტ, სსტ, მსტ და ა. შ.)

––––––––––––––––––––––––––––––––––––––––––––––––––––––––––––––––––––––––––––––––––––––– 
ნორმატიული დოკუმენტების დასახელება და აღნიშვნა
და გთხოვთ ჩაატაროთ აღნიშნული პროდუქციის სავალდებულო (ნებაყოფლობითი) სერტიფიკაცია, მითითებული ნორმატიული დოკუმენტების მოთხოვნათა შესაბამისობაზე
––––––––––––––––––––––––––––––––––––––––––––––––––––––––––––––––––––––––––––––––– სქემით
სერტიფიკაციის სქემების ნომერი
განმცხადებელი ვალდებულებას იღებს:


– შეასრულოს სერტიფიკაციის ყველა პირობა;


– უზრუნველყოს პროდუქციის სერტიფიცირებული მახასიათებლების (მაჩვენებლების) სტაბილურობა;


– აანაზღაუროს სერტიფიკაციის ყველა ხარჯი, მიუხედავად მისი შედეგებისა. დანართი **)

ხელმძღვანელი––––––––––––––––––––––


–––––––––––––––––––––––––
                                  ხელმოწერა




გვარი, ინიციალები
ბ. ა.

*) თუ განმცხადებელი გამყიდველია, მაშინ სიტყვა „გამოშვებულის” შემდეგ უნდა ჩაიწეროს დამამზადებლის დასახელება.

**) განცხადებას თან ერთვის:

ა) სერიული წარმოებისათვის:

– პროდუქციაზე ნორმატიული დოკუმენტები;

– მოწმობა (სახელმწიფო ჰიგიენურ რეგისტრაციაზე (თუ ეს გათვალისწინებულია საქართველოს კანონმდებლობით);

– სერტიფიკატი ხარისხის სისტემაზე (თუ გააჩნიათ);

– გამოცდის ოქმი (თუ გააჩნიათ); 

– სახანძრო უსაფრთხოების სერტიფიკატი;

– მინდვრის პასპორტი ან მიწის ნაკვეთის ნიადაგის ხარისხის სერტიფიკატი, აგროქიმსამსახურის მიერ გაცემული;

– მცენარეთა დაცვის რეგიონალური სამსახურის და აგროქიმსამსახურის დასკვნა ქიმიზაციის საშუალებათა (სასუქების, პესტიციდების, ზრდის სტიმულატორების, ბიოპრეპარეტების და სხვა) გამოყენების შესახებ;

– საქართველოს კანონმდებლობით გათვალისწინებული დოკუმენტები (ლიცენზიები, ნებართვები და ა. შ.).

ბ) პროდუქციის პარტიისათვის:

– სასაქონლო თანმხლები დოკუმენტები;

– დოკუმენტი დამამზადებლის პროდუქციის ხარისხზე (თუ გააჩნია);

– საბაჟო დეკლარაციის ასლები;

– სახანძრო უსაფრთხოების სერტიფიკატი;

– ფიტო და ვეტერინალური სერტიფიკატი (მცენარეული და ცხოველური წარმოშობის პროდუქციისათვის, თუ ეს გათვალისწინებულია საქართველოს კანონმდებლობით);

– მცენარეთა საკარანტინო ორგანოების დასკვნა;

– საქართველოს კანონმდებლობით გათვალისწინებული დოკუმენტები (ლიცენზიები, ნებართვები და ა. შ.).

დანართი 3









 (სარეკომენდაციო)

––––––––––––––––––––––––––––––––––––––––––––––––––––––––––––––––––––––––––––––––––––––––
სერტიფიკაციის ორგანოს დასახელება და მისამართი
–––––––   –––––––––––––––––
გ ა დ ა წ ყ ვ ე ტ ი ლ ე ბ ა №
განაცხადზე ––––––––––––––––––––––––––––––––––––––––––– სერტიფიკაციის ჩატარების თაობაზე
                                  სავალდებულო (ნებაყოფლობითი)

დამამზადებელი საწარმოს, მიმწოდებლის დასახელება–––––––––––––––––––––––––––––––––––––
–––––––––––––––––––––––––––––––––––––––––––––––––––––––––––––––––––––––––––––––––––––––
იურიდიული მისამართი, ტელეფონი, ფაქსი
––––––––––––––––––––––––––––––––––––––––––––––––––––––––––––– სერტიფიკაციის ჩატარებაზე 
პროდუქციის დასახელება
1. სერტიფიკაცია ტარდება –––––––––––––––––––––––––––––––––––––––––––––––––––––– სქემით;






 
  სერტიფიკაციის სქემის ნომერი
2. ნიმუშების (ტიპური წარმომადგენლების) აღება გამოცდის ჩასატარებლად უნდა გაკეთდეს 

–––––––––––––––––––––––––––––––––––––––––––––––––––––––––––––––––––––––––––––––––––––––
ორგანიზაციის დასახელება, მისამართი
წარმომადგენლის მიერ –––––––––––––––––––––––––––––––––––––––––––––––––––––  შესაბამისად;





  ნორმატიული დოკუმენტის (ნდ) დასახელება, აღნიშვნა
3. სერტიფიკაცია უნდა ჩატარდეს –––––––––––––––––––––––––––––––––––––––––––––––––––––––
ნდ დასახელება, აღნიშვნა
მოთხოვნათა შესაბამისობაზე;

4. გამოცდებს სერტიფიკაციისათვის ჩაატარებს –––––––––––––––––––––––––––––––––––––––––––









 აკრედიტებული


––––––––––––––––––––––––––––––––––––––––––––––––––––––––––––––––––––––––––––––––––––––––––––––




საგამოცდო ლაბორატორიის დასახელება, მისამართი
ნიმუშის ტიპური წარმომადგენლის გამოცდის შედეგები უნდა გავრცელდეს
–––––––––––––––––––––––––––––––––––––––––––––––––––––––––––––––––––––––––––––––––––––
პროდუქციის დასახელება, აუცილებლობისას ტიპის, სახის, მარკის
–––––––––––––––––––––––––––––––––––––––––––––––––––––––––––––––––––––––––––––––––––––
და ა. შ. მითითებით
5. სამუშაოები სრულდება –––––––––––––––––––––––––––––––––––––––––––––––––– საფუძველზე





 სამეურნეო ხელშეკრულება, ანგარიშფაქტურა
6. განმცხადებელმა სერტიფიკაციის ორგანოში უნდა წარადგინოს –––––––––––––––––––––––––––
–––––––––––––––––––––––––––––––––––––––––––––––––––––––––––––––––––––––––––––––––––––––
მასალები, დოკუმენტები
სერტიფიკაციის ორგანოს
ხელმძღვანელი 

–––––––––––––––––––––

––––––––––––––––––––––––––





 ხელმოწერა



სახელი, გვარი


ბ. ა.
დანართი 4

 (სავალდებულო)

–––––––––––––––––––––––––––––––––––––––––––––––––––––––––––––––––––––––––––––––––––––––
სერტიფიკაციის ორგანოს დასახელება და მისამართი
ნიმუშების აღების აქტი №
–––––––––––––––––––––––––––––––––––––––––––––––––––––––––––––––––––––––––––––––––––––––
ტვირთის ადგილმდებარეობა
–––––––––––––––––––––––––––––––––––––––––––––––––––––––––––––––––––––––––––––––––––––––
განმცხადებლის დასახელება
ჩემ მიერ ––––––––––––––––––––––––––––––––––––––––––––––––––––––––––––––––––––––––––––––
სერტიფიკაციის ორგანოს ექსპერტის სახელი, გვარი
–––––––––––––––––––––––––––––––––––––––––––––––––––––––––––––––––––––––––––––––––––––––
დამამზადებელი საწარმოს (მიმწოდებლის) წარმომადგენლის სახელი, გვარი
თანდასწრებით აღებულია ––––––––––––––––––––––––––––––––––––––––––––––––––––––––––––––







პროდუქციის დასახელება
ნიმუშები, რომელიც დამზადებულია (მიწოდებულია) –––––––––––––––––––––––––––––––––––––
–––––––––––––––––––––––––––––––––––––––––––––––––––––––––––––––––––––––––––––––––––––––
დამამზადებლის (მიმწოდებლის) დასახელება, ნორმატიული დოკუმენტის დასახელება და აღნიშვნა
––––––––––––––––––––––––––––––––––––––––––––  მოთხოვნების შესაბამისობის შესამოწმებლად
ნიმუშები აღებულია –––––––––––––––––––––––––––––––––––––––––––––––––––––––––––––––––––





ნორმატიული დოკუმენტების დასახელება და აღნიშვნა
შესაბამისად.
	№№
	ნიმუშების დასახელება, მისი რეკვიზიტები
	პარტიის რაოდენობა
(საზომი ერთეული)
	დამზადების თარიღი (რეალიზაციის ვადა, ნაწარმის ნომერი და ა. შ.)
	აღებული ნიმუშების რაოდენობა (შენახვის ადგილი)

	1
	2
	3
	4
	5

	
	
	
	
	

	
	
	
	
	

	
	
	
	
	


შეფუთვა ––––––––––––––––––––––––––––––––––––––––––––––––––––––––––––––––––––––––––––––
–––––––––––––––––––––––––––––––––––––––––––––––––––––––––––––––––––––––––––––––––––––––
შენახვის პირობები და ადგილი ––––––––––––––––––––––––––––––––––––––––––––––––––––––––––
–––––––––––––––––––––––––––––––––––––––––––––––––––––––––––––––––––––––––––––––––––––––
ექსპერტი 
–––––––––––––––––––––––––


––––––––––––––––––––––––––––

 


ხელმოწერა 




სახელი, გვარი
განმცხადებელი ––––––––––––––––––––––

––––––––––––––––––––––––––––––
        ხელმოწერა 



სახელი, გვარი
დანართი 5

(სავალდებულო)

შესაბამისობის სერტიფიკატის ფორმა





დანართი 5-ის გაგრძელება
(სავალდებულო)
პროდუქციაზე შესაბამისობის სერტიფიკატის
ბლანკის შევსების წესი

ტექსტი დაიტანება მანქანური ბეჭდვით. ტექსტის გადასწორება, გადახაზვა არ დაიშვება.


სერტიფიკატის გრაფებში მიეთითება შემდეგი მონაცემები:
	პოზიცია 1
	სერტიფიკატის გამცემი ორგანოს დასახელება, მისამართი, სერტიფიკაციის სახელმწიფო სისტემის სახელმწიფო რეესტრის ნომერი

	პოზიცია 2
	სერტიფიკატის მოქმედების ვადა

	პოზიცია 3
	პროდუქციის დასახელება, ტიპი, სახეობა, მარკა, პროდუქციის კოდი, წარმოების ტიპი ან პარტიის რაოდენობა, საქონლის თანმხლები დოკუმენტაციის რეკვიზიტები, სესსნ კოდი

	პოზიცია 4
	პროდუქციის დამამზადებელი წარმოება, ორგანიზაცია, ფირმა, ქვეყანა

	პოზიცია 5
	ნორმატიული დოკუმენტის აღნიშვნა და დასახელება, რომლის შესაბამისობაზეც არის სერტიფიცირებული პროდუქცია

	პოზიცია 6
	განმცხადებლის დასახელება, მისამართი

	პოზიცია 7 
	მიეთითება ყველა საფუძველი, მიღებული სერტიფიკაციის ორგანოს მიერ სერტიფიკატის გაცემის დროს: სერტიფიკაციის სქემა, პროდუქციის გამოცდის ოქმი, საგამოცდო ლაბორატორიების დასახელება, მისამართები, სერტიფიკაციის სახელმწიფო სისტემის სახელმწიფო რეესტრის ნომრები, წარმოების მდგომარეობის ანალიზის შედეგის დოკუმენტი, სერტიფიკატი ხარისხის სისტემაზე

	პოზიცია 8
	მიეთითება დამატებითი დოკუმენტები პრიდუქციის ხარისხის შესახებ, აგრეთვე ინფორმაცია პროდუქციის შესაბამისობის ნიშნით ნიშანდების შესახებ

	პოზიცია 9
	სერტიფიკატის გამცემი ორგანოს ხელმძღვანელის გვარი, სახელი, ხელმოწერა, სერტიფიკაციის ორგანოს ბეჭედი

	პოზიცია 10
	სერტიფიკატის გამცემი ორგანოს ექსპერტის გვარი, სახელი, ხელმოწერა


დანართი 6

(სავალდებულო)

შეთანხმება სერტიფიკაციაზე
მოქმედების ვადა
–––––––––––––––– დან ––––––––––––––––– მდე
––––––––––––––––––––––––––––––––––––––––––––––––––––––––––––––––––––––––  ხელმძღვანელის
სერტიფიკაციის ორგანოს დასახელება
–––––––––––––––––––––––––––––– სახით, ერთი მხრივ, და –––––––––––––––––––––––––––––––––––










დამამზადებელი 

–––––––––––––––––––––––––––––––––––––––––––––––––––––––––––––– (შემდგომ – შესაბამისობის 





საწარმოს დასახელება
სერტიფიკატის მფლობელი) ––––––––––––––––––––––––––––––––––––––––––––––––––––––– სახით,

დავდეთ ხელშეკრულება, რომლის თანახმად:

1. სერტიფიკაციის ორგანოს ხელმძღვანელი იძლევა უფლებას, ხოლო შესაბამისობის სერტიფიკატის მფლობელი იღებს ვალდებულებას:

წარადგინოს სარეალიზაციოდ პროდუქცია ––––––––––––––––––––––––––––––––––––––––––––––––
შესაბამისობის სერტიფიკატით № ––––––––––––––––––––––  იმ პირობით, რომ ნაწარმი შეესაბამება 
შესაბამისობის სერტიფიკატში აღნიშნულ 

––––––––––––––––––––––––––––––––––––
 








ნორმატიული დოკუმენტის
––––––––––––––––––––––––––––––––––––––––––––––––––––––––––––––––––––––––––––  ყველა მოთხოვნას.

დასახელება და აღნიშვნა
2. სერტიფიკაციის ორგანო იღებს ვალდებულებას ჩაატაროს საინსპექციო კონტროლი 

––––––––––––––––––––––––––––––––––––––––––––––––––––––––––––––––––––––––––––––––––––––––
პერიოდულობის მითითებით
3. შესაბამისობის სერტიფიკატის მფლობელი იღებს ვალდებულებას:

3.1. ნაწარმის შესაბამისობის ნიშნით ნიშანდება განახორციელოს
–––––––––––––––––––––––––––––––––––––––––––––– შესაბამისად. შესაბამისობის ნიშანი გაუკეთოს ყოველ ნაწარმს და (ან) ტარას, შეფუთვას, თანმხლებ დოკუმენტაციას;

3.2. საინსპექციო კონტროლის განმახორციელებელი ორგანოების წარმომადგენლებს შეუქმნას ყველა პირობა კონტროლის ჩატარებისათვის;

3.3. უზრუნველყოს საინსპექციო კონტროლის ჩატარებისათვის საჭირო ყველა დანახარჯების ანაზღაურება;

3.4. ინფორმირება გაუკეთოს სერტიფიკაციის ორგანოებს ნორმატიულ და ტექნიკურ დოკუმენტაციაში ცვლილებების შეტანის შესახებ;

3.5. გაუკეთოს აღრიცხვა სერტიფიცირებულ პროდუქციაზე მიღებულ ყველა რეკლამაციას (პრეტენზიას) და დაუყოვნებლივ მიაწოდოს ინფორმაცია ამის შესახებ სერტიფიკაციის ორგანოს.

3.6. ვალდებულების შეუსრულებლობა გამოიწვევს სერტიფიკატისა და სერტიფიკაციაზე შეთანხმების გაუქმებას.

4. შესაბამისობის სერტიფიკატის მფლობელი იღებს საქართველოს კანონმდებლობით გათვალისწინებულ პასუხისმგებლობას სერტიფიცირებული და შესაბამისობის ნიშნით ნიშანდებული იმ პროდუქციის მიწოდებაზე (რეალიზაციაზე), რომელიც არ პასუხობს შესაბამისობის სერტიფიკატში მითითებული ნორმატიული დოკუმენტებით დადგენილ მოთხოვნებს.

5. წინამდებარე შეთანხმება შედგენილია ორ ეგზემპლარად, რომელთაგან ერთი იმყოფება სერტიფიკაციის ორგანოში, მეორე – სერტიფიკატის მფლობელთან.

შეთანხმება ძალაში შედის ორმხრივი ხელმოწერის შემდეგ.
	სერტიფიკაციის ორგანოს
ხელმძღვანელი
	დამამზადებელი საწარმოს
ხელმძღვანელი



––––––––––––––––––––––––


––––––––––––––––––––––––––




ბ. ა.




 
ბ. ა.

დანართი 7

 (სავალდებულო)

გ ა ნ ა ც ხ ა დ ი
შესაბამისობის სერტიფიკატის აღიარებაზე
––––––––––––––––––––––––––––––––––––––––––––––––––––––––––––––––––––––––––––––––––––––––
ქვეყანა, სერტიფიკატის ნომერი, მოქმედების ვადა,

––––––––––––––––––––––––––––––––––––––––––––––––––––––––––––––––––––––––––––––––––––––––
პროდუქციის დასახელება, ტიპი, მოდელი, მარკა, კოდი
რომელიც დამზადებულია –––––––––––––––––––––––––––––––––––––––––––––––––––––––––––––––






დამამზადებლის დასახელება, მისამართი
გამოცდა ჩატარებულია –––––––––––––––––––––––––––––––––––––––––––––––––––––––––––––––––






გამოსაცდელი ლაბორატორიის დასახელება
––––––––––––––––––––––––––––––––––––––––––––––––––––––––––––––––––––––––––––––––––––––––
აკრედიტაციის ატესტატის ნომერი
––––––––––––––––––––––––––––––––––––––––––––––––––––––––––––––––––––––––––––––––––––––––
დოკუმენტის დასახელება და აღნიშვნა, რომლის შესაბამისობაზეც იქნა
–––––––––––––––––––––––––––––––––––––––––––––––––––––––––––––  მოთხოვნათა შესაბამისობაზე
ჩატარებული სერტიფიკაცია
განმცხადებლის დასახელება და მისამართი –––––––––––––––––––––––––––––––––––––––––––––––
–––––––––––––––––––––––––––––––––––––––––––––––––––––––––––––––––––––––––––––––––––––––
დამატებითი ცნობები:  ––––––––––––––––––––––––––––––––––––––––––––––––––––––––––––––––––
–––––––––––––––––––––––––––––––––––––––––––––––––––––––––––––––––––––––––––––––––––––––
საწარმოს ხელმძღვანელი
–––––––––––––––––––––––––


–––––––––––––––––––––––––––––
        ხელმოწერა




გვარი, სახელი
ბ. ა.

საქართველოს სერტიფიკაციის სახელმწიფო სისტემა


საქსტანდარტი





შესაბამისობის 


ნიშანი


	 


 





სერტიფიკატის ბლანკის ნომერი #





შესაბამისობის სერტიფიკატი





ძალაშია „---------“---------------------------“   წ.-დან 		„-----------“-------------------------“ 	წ.-მდე





წინამდებარე სერტიფიკატი ადასტურებს, რომ სათანადოდ იდენტიფიცირებული პროდუქცია











დამამზადებელი 








შეესაბამება ნორმატიული დოკუმენტების


 


მოთხოვნებს


განმცხადებელი








სერტიფიკატის გაცემის საფუძველი








დამატებითი ინფორმაცია








ორგანოს ხელმძღვანელი


 						ხელის მოწერა 		/		/


		ბ. ა.





ექსპერტი 					ხელის მოწერა		 / 		/

